
‘Unspoken Words’ ፡ ብተማሃራይ Clarkston HS ንፈለማ ግዜ እተሓትመት 
መጽሓፍ እያ፣ ኣብዚ ግዜ'ዚ ድማ ኣብ Amazon ትሽየጥ ኣላ 

 
ናይ መወዳእታ ዓመት ተማሃሪት Clarkston High School ዝኾነት Kira Farris፡ ቅድሚ ውሑዳት ዓመታት ብሓደ ወዲ 
ንዘጋጥማ ከቢድ ኲነታት ኣብ እትጋፈጠሉ ዝነበረት እዋን፡ ነቲ ዘጋጥማ ዝነበረ ሕርቃንን ካልእ ስምዒታትን ግጥሚ ብምጽሓፍ 
ከተውጽኦ ወሲና። 
 
The Unspoken Words ፡ ንቴማታት ምስባር ልቢ፡ ስራሕን ርእሰ-እለሻን ዚድህስሱ ሸሞንተ ምዕራፋት ዝሓዘት 101-ገጽ 
ዘለዋ ናይ ግጥሚ መጽሓፍ እያ። ብ26 ታሕሳስ 2023 ተሓቲማ። 
 
“እዚ ግጥምታት፡ ናይ ንእስነት ህይወተይን ኣብቲ ከቢድ ኲነታት ብኸመይ ከምዝኣተኹን እትገልጽ ዛንታ ኮይና፣ ካብቲ ዝረኽቦ 
ዝነበርኩ ስርዓት ደገፍ ክፍለ ዝገበረኒ ባህርያት ከጥሪ ብዛዕባ ዝገበረ ዕንጅል ዝበለ ወዲ ዚምልከት ሓበሬታ ዚህብ እዩ” ብምባል 
Kira ተዛሪባ። “እቲ ጽቡቕ ነገር፥ ነቲ ዂነታት ተንዚበ፡ ንርእሰይ ካብኡ ከውጽእ ምኽኣለይ እዩ። ብሓገዝ ኣደይ፡ ዓባየይን 
ስድራቤተይን ከምኡ ድማ መሓዙተይ፡ ነዚ ዂሉ ከሐዊ ክኢለ እየ።” 
 
Clarkston High፡ ንዓወት Kira ክብሪ ንምሃብ፡ ኣብ 29 የካቲት ኣብ ማእከል ሚድያ ቤት ትምህርቲ፡ ናይ መጽሓፍ ፌርማ 
ከምኡውን ሰባት ዝፋለጥሉን ዝራኸብሉን መደብ ኣዳልያ። ብዛዕባ'ታ ዘዳለወታ መጽሓፍ ዚምልከት ናይ ሕቶን መልስን መደብ 
ኣካዪዳ፣ ከም ሓዳስ ጸሓፊት መጠን ብዛዕባ'ቲ ንኽትጽሕፍ ድርኺት ዝፈጠረላን ዝሓለፈቶ ጒዕዞን ኣመልኪታ ሃሳባ ኣካፊላ። 
ንተማሃሮ፡ መምሃራንን ኣባላት ሰራሕተኛታትን ኣብ ዝውሃብ ቅዳሓት ናይ መጽሓፋ ድማ ፈሪማ እያ። Kira፡ መጽሓፍ ዘሕተመት 
ጸሓፊት ብምዃና ንዘለዋ ሓጐስን ውጥረትን ገሊጻ። 
 
“ፈለማ ንግጥምታተይ ከሕትም ዝኾነ መደብ ኣይነበረንን። ሓሳባተይ ኣብ ወረቐት መታን ክርእዮ ኢለ መጽሓፍ ጽሒፈ፣ እዚ 
ድማ ምዕራፍ ናይ ህይወተይ ክዕጾ ስለዝደለኹ እየ” ብምባል Kira ተዛሪባ። “ነዚ መጽሓፍ ዘሕተምክሉ ምኽንያት፡ ዝኾነ ሰብ 
ካብ ዛንታይ ክምሃር ይኽእል'ዩ ዚብል ሓሳብ ስለዝነበረኒ እዩ።” 
 
Kira፡ ንሰለስተ ዓመታት ዝኸውን ግዜ ትጽሕፍ ዘላ ኮይና፣ ንThe Unspoken Words ንኽትጽሕፍ ድማ ከባቢ ሓደ ሰዓት 
ወሲዱላ። መጽሓፍቲ ብናጻ ኣብ ዘሐትም Amazon KDP ንመጽሓፋ ባዕላ ኣሕቲማ። ክሳዕ ሕጂ፡ 32 መጽሓፍቲ ሸይጣ ኣላ፣ 
እቲ መሸጣ ድማ ይቕጽል ኣሎ። 
 
“ሰባት፡ ንመጽሓፈይ ብሓቂ የንብቡ ብምህላዎም ዓቢ ሓጐስ ይስምዓኒ፣ ምኽንያቱ፡ ዛንታይ ብሰባት ከምዝተሰምዔ ክግንዘብ 
የኽእለኒ” ብምባል ተዛሪባ። “ብዛዕባ መጽሓፈይ ኣመልኪተ ንቤት ትምህርተይ ክሕብር መደብ እኳ እንተዘይነበረኒ፡ ብዝኾነ ግን 
ንቤት ትምህርተይ፡ ብፍላይ ድማ ንMs. Harden ኣዝየ አመስግን። Ms. Harden ብዛዕባኡ ምስፈለጠት፡ ፌርማ መጽሓፍ 
ከነካይድን ኲሉ ሰብ ድማ ብዛዕባኡ ሓበሬታ ኪረክብን ኣለዎ ብምባል ተዛሪባ።” 
 
እታ ኣብ ቤት ንባብ ክላርክስተን (Clarkston High School Library) እትሰርሕ ክኢላ ሚድያ Tracie Harden፡ ኣብ ዓቢ 
ዓወት Kira ዘለዋ ሓበን ዝገለጸትን ንዓኣ ክብሪ ክትህብ ድሌትኣ ዝገለጸትን መጽሓፍ ዘሕተመት ጸሓፊት ድማ እያ። 
 
“ሽሕ እኳ ትሕትቲ እንተኾነት፡ እዚ ገይራቶ ዘላ ግን ኣዝዩ ዓቢ እዩ።” ብምባል Ms. Harden ተዛሪባ። “መጽሓፍ ባዕላ 
ዘሕተመት ኮይና፣ ንሓሳባታ ኣብ ወረቐት ክተስፍርን ንዂሉ ሰብ ድማ ከተካፍልን ትብዓትን ጽንዓትን ነይርዋ።” 
 
Kira፡ ኣብ መጻኢ ተወሳኺ መጽሓፍቲ ንኽትጽሕፍ መደብ ኣለዋ። ኣብዚ ግዜ'ዚ ግን ኣብ ትምህርታ ብምሉእ ተዋፋይነት ትዓዪ 
ኣላ። ፎረንስያዊ ሰኣሊት ንኽትከውን ብምዕላም፡ ከም ቀንዲ ትምህርቲ፡ ፎረንስያዊ ስነ-ፍልጠት ንምጽናዕ ኣብ Savannah 
State University ክትምሃር እያ። መጽሓፋ፡ ብሉጽ ትምህርቲ ንኸመሓላልፍ ዚዓለመ እዩ ብምባል Kira ተዛሪባ። 
 

https://www.amazon.com/Unspoken-words-Kira-Farris/dp/B0CR6S4T19/ref=sr_1_1?crid=Q31XLPD8TB86&dib=eyJ2IjoiMSJ9.JzdrugcfPi3epcEyD4ID7_eqkzkCn77gnrVSDPV4yec.fpNBM9SVF_qLf4CgiOo-JMDDYnVfwHF4oOdhVaFcJAg&dib_tag=se&keywords=the+unspoken+words+kira+farri
https://www.amazon.com/Unspoken-words-Kira-Farris/dp/B0CR6S4T19/ref=sr_1_1?crid=Q31XLPD8TB86&dib=eyJ2IjoiMSJ9.JzdrugcfPi3epcEyD4ID7_eqkzkCn77gnrVSDPV4yec.fpNBM9SVF_qLf4CgiOo-JMDDYnVfwHF4oOdhVaFcJAg&dib_tag=se&keywords=the+unspoken+words+kira+farri

“ኲሉ ሰብ፡ ክብሪ ናይቲ መጽሓፍ ኪፈልጥ ተስፋ እገብር” ብምባል Kira ተዛሪባ። “ምኽንያቱ፡ ክብሪ ሰብ፡ ብገዛእ-ርእሱ እምበር 
ብኻልእ ሰብ ብፍጹም ኪምዘን ኣይክእልን እዩ።” 
 
 
ብዛዕባ'ዚ ፌርማ መጽሓፍ ዚምልከት ስእልታት ንኽትርእዩ፡ ኣብዚ ጠውቑ። 
 

XXX 

https://flic.kr/s/aHBqjBgom6

